
Buulus Agriibaay suurii ugarooyoos
isham

%% Agriiba Buulusii dehaay «Oont'a
ugarooytook shamaamti bhali badooya.» idi.
Buulus w'ayoos ibrirt,

92 «Whad'a Agriiba, oon amsi udehayu aneeb
haay is'abiikna igwabab een kasseeh,
bariiyook suurii ugarooyu eeshtamiyeet
toona winneet hooy afirhaabu.

% Hineeb udiiniit aadaawwa w'iimaan hinin
malu mhiin andhiidhwa baruuk gwidaana
hooy tikteena. Toon toonaati, baruuk daayiib
teemsiiweet toona hook aharriiw.

% Ani dibili oor iiktiyi door, kassaah
lyahuudi ikteeniinheeb. Ani whaashiyoonwa
Oorshaliim Algudseebwa kak t'iiti haaliib
iifiyeeb baraah ikteenna.

% Ani Fariisiib winneet akraat majmuu‘aatii
iiktiyeet toona yhariwneek baraah sooyeen
hook.

% Ani Ukwaasana iwaadiya suur udehayoon
deha id'iyeeb aamanan akaay oont'a
haakamamtiib tooy angadi.

9 Hineet tigabiila titamna malu whawaad
oomb'i usdikii Ukwaasana shagaameen.
Bariiyooh ideharaay waadiya yhagitna.
Whad'a Agriiba, oon is'ayaay sabbi, Yahuudi
eegrima gwabab is'abiiknaheeb.

% Ukwaasana y'ayaab ishidhhiineet toona
naanhooy eetehakteena?

% Door gaalnaay ani ugarooyu Yasuu'a
Annaasiraay oosmi haay imuurbeena kastooh
id'eena niyaaman.

'% Toon toona hankaab Oorshaliim
Algudseeb ad'i, ifagiiriyaayi had'a
isid'liteheeb, gwida dehay Ukwaasana
aamaniin oosjin ad'i. Masi madareesna han
hooy hadiidan.

! Gwida dooraayeeb Yahuudi diini
gawaayeeb kasseeh bareesna jasaayan.
Udiinoosna ishuu'isheet toona han jarraban.
Beenhoob ani bareesooh hasaay iikti, girbaat
madiinaateeb han bareeh haarariw.

12 Whad'a Agriiba, b'eeb gaal ani Dimashig
ifagiiriyaayi had'aay hasriib iibi.

3 Oomb'ay tarabeeb talaw tooyiintiika
eerakaab rhan. Uun utalaw aneebwa geebu
iibaabiinwa tibreetee kehoon talawiya.

14 Kassaan whaashi kehii dhibna. Malya hiss
Araami bhaliiyee <Saa'uul, Saa'uul, naanhooy
bak deha amaagwa? Aniib uufna afreeba!»

idi.

> Ani aree (Baruuk aabwa?> adi. W'ankwana
<Ani Yasuu'u! Baruuk dehaay amaag
tikatiyeebu.

1% Oont'a asa gada! Baruuk anii kishiya
tikatiiyi jillaay waasaayooku akaay dehook
lawan eefi. Toona baruuk aniib tikaneetwa,
gayi malya rhisi hook andiyeet toonaawwa,
oodehay ibakii sootiniya.» idi.

" Masi <Ani Iyahuudiiwwa Tjintiiliiwwa
dehaay giigsan eefi hooka, iishtam hook aree
andi.

18 Baraah oobliisi salalii Ukwaasanaayi deha
it'agiirna jillaaywa, toothibintii ooy'ii deha
itfar'ana jillaaywa, eegw'ad nangiileet toona
hook aharriiw. Malya timaagnaaytoosna
afoomi iyadna, aniib w'aamanti aree
Ukwaasanaayi dehay itageegaay gal iiktiin
iyadna.» idi.

9 Whad'a Agriiba, ani een tibreeti eerhi
asnaakir.

% Hanka Dimashgeeb oodehay bhaliiyan,
malya Oorshaliim Algudiswa kastooh
Yahuudiyaabwa abi. Aakhir, ljintiili abaayt
<Timaagnaay ishnaat, Ukwaasanaayi deha
agarna! Toona d'iyaab tituubaateekna
lawsaana.> adi.

2! Beet toonaatii aree daab gali
Ukwaasanaayi gawiib y'abikniiteheeb madari
yhariwna.

°% Laakiin kassooh been oodoor Ukwaasana
y'awiheeb, ani han oodehay oodis oowin
kassooh bhaliiyan. Ani inabiyaawwa
Muusaawwa tikati diyaab iiktiineet toona
toobhaat sooyan.



D5 A 05 e 330 5 Clliineg) S agual 2

“j.\l.\.\.\;\a}m).\ﬁj\b)}&)d\ w}mb}b).u_\ms‘a_nhs.a
LJ\ «- C.u)ﬁ.)\ A g_u.m\_\ Lg\A LEL“J C.\Lu\

O Sl e iy e % s 8 G 2
,th a;,a}\ Cu)&\)u}\ -a}\n.& d}_).: cu.ul}:»;u\_&.ﬂ}
o)« 5o

e AS e Ragsy Jab g 0 Fianidy) s oSy 2
).\.u\.: LE)\ }1 ‘L.l.a\ d.lu}\ C.\\

il 2l IS ST el (g iy Cagee A 5 20
C" ‘(.5)‘(_?‘“‘ UJ‘ u.\.\S\,s.a}M_\gﬁ.g.\S\,\uJﬂ\ \M}n—ly
e e b S g) S ye i

Aaiiial A ﬂt;m\_v}w».m\»,&ig\_u)a\wyn.ﬁln 2

) ST A 5 gl

A Cagana c 30 AL 5y 2as o 5 2 8l 28

) (S OA i 5

(O s\SL ALRS (5 eliiy B SIS 50l s
e it 255 S s (il el 55 Sy 3 85
-2

a8 oL €5 g 33 €8 g Finuih oSa 5 33l B 1od 5l %0

o 5o S Qs B gy ool i oSy
) erdeinl€ o

CILAJJ‘ )ms\ c&y})&uaw‘}\m&w‘)&\ \MJMLQ 32
- i) il ol g jh iealla

2% Umasiih kak Ihamiiniyeet toonaawwa,
masi baruuh hankaab tooyatii yakiyaab
ikatiyeet toonaawwa sooyan. Aflaay baruuh
udehayooswa ljintiililwwa ooy'ani dehaay
haay y'iiniyeet toona adgiriini.» idi.

#* Buulus ugarooyoos habuuyi ibhali
baafaaysay, Feestoos waliikiyaayt «Buulus,
Baruuk haalaywwa! Uun w'agriiti uugwida
haaleesiya hook.» idi.

2> Laakiin Buulus «Feestoos
whamooysehama, ani haaleeb kaabari, ani
oosdik andi, tuun aree daayiitu.

%% Taan taana mhiin weernaay dh'imtiib akaat
kiikeen. Ani andiyeet toona whad'a Agriiba
ikteeniyeet toona akteen. Oon usabbii aree,
ani winneet mirkwaay anu hadiidani.» idi.

2" Malya Buulus Agriibaay deha «Inabiya
sooyaaneet toona aamantiniya?
Aamantiniyeet toona akteen.» idi.

28 Agriiba Buulusii deha «Oon ushalik
dooriib Masiihiib akatiyeena teharriiwheeb
han?» idi.

2% Buulus «Uudoor shalliikeek guudiiniyeek,
teen tishinshila baakaay nuun, baruukwa
y'isneekiirwa amsi aneeb t'iiteeb tikatiineet
toona minniimani.» idi.

% Malya whad'a Agriibaawwa, whaakim
Feestooswa, Barniiswa, kassaah geeb
iifiinwa yakiyaaniit giigiyaan.

31 | aakiin baraah baadiif «Uun uutak gwabab
Kiibari. Yat tari sijin ka'astehaliya.» idiin.

% Malya whad'a Agriiba Feestoosii dehaay
«Buulus, Ugaysar Iroomaani whaakamamti
harwaab biikaayeek, itfidig.» idi.



